
Audioaren erreferentzia: Bagoaz A1E05
Maila: A1
Helburua: Ezagunen artean, erabaki bat hartu eta horren arrazoiak era sinplean ahoz adierazteko eta besteek
adierazitakoa ulertzeko gai izatea.
Funtzioa: Ezezagunekin, lehen harremanerako konplimenduzko solasaldietan parte hartzea.
Azken ekintza: Binaka: egoeraren araberako elkarrizketa sortu. Talde handian: entzun dutenek zein gairi buruz
hitz egin duten identifikatu.
Adierazpide linguistikoak:
e Agurtzeko eta lehen harremanetarako protokolo-formulak, eguraldiaren iragarpen sinpleak.
e |Lexikoa: Eguraldiari loturiko oinarrizko hiztegia, bestelako hiztegi orokorra.

1- ENTZUN AURRETIK
1.1 Baita zuri ere! .'.\'.t 4(8 &

Pertsona ez ezagunen arteko hiru elkarrizketa-adibide emango dizkiegu, bakoitza dagokion irudiarekin lotzeko.
Ondoren, binaka, elkarrizketa horien ezaugarri orokorrak idatziko dituzte (gaia, tokia, pertsonak ezagunak, ez
ezagunak..). Aurrez, eman erantzun-aukerak (gaia: eguraldia, langabezia, trafikoa... / elkarrizketa-tokiak: itxarongela,
igogailua, ilara luzeak...)

2- ENTZUN BITARTEAN

2.1 Zein da egoera?
Ulermen estentsiboa. Audioaren lehen zatia entzun bitartean, elkarrizketa zein egoeratan gertatzen den
identifikatzeko eskatu. Eman entzun dutenaren transkripzioa eta azpimarratu dezatela zein esaldi edo ataletan iritsi
diren ondorio horretara. Hau da erantzun zuzena:

Josuk eta bere auzokoak topo egin dute igogailuan.

2.2 Zer esan du?ﬂ %E ;8

Audio osoa entzun bitartean galderen erantzun zuzenak identifikatuko dituzte, eta erantzuteko zalantzarik badute,
esan transkripzioan aurkitzeko erantzunak. Hauek dira erantzun zuzenak:

Zein eguraldi egingo du? Nolako tokian bizi dira? Etxea oso berria da?
e Aste osoan euria egingo e Toki lasaian bizi dira e Ez, zahartuta dago
du

3- ENTZUN ONDOREN
3.1, 3.2 Bihareurial @ R R /

Jarri arreta hizkuntzan. Lehen elkarrizketetan erabili ohi diren agurtzeko formulei eta eguraldi-iragarpen sinpleei
erreparatuko diegu. Horretarako, entzun duten elkarrizketaren zati honetan erreparatzeko eskatuko diegu:

e |a-ia busti gara. Euria hasiko du oraintxe.

e Bai, beste bost minutu eta...uf!

e Aste osoan euria eta bihar ere bai.

e Bai, hori entzun dut irratian, igandera arte euria.

Praktika modura, binaka elkarrizketa berridazteko eskatu, egun horretako eguraldi-iragarpenetik abiatuta.
Horretarako, jo Euskalmetera eta eguraldia iragartzeko ikurrak erabil ditzakezu. Denbora badago, bikote bakoitzak

ahoz gora irakur dezala, eta bien bitartean, beharra badago, elkarrizketari zuzenketak edo egokitzapenak iradokitzeko
aprobetxatu.

3.3. Hasi da ikasturtea! &3 3
Binaka, bi egoera desberdinetako elkarrizketak ordenatzeko eskatuko diegu. Hauek dira erantzun zuzenak:

Euskaltegiaren sarreran Euskaltegiko igogailuan

e Kaixo, egun on! e Zein pisutara zoaz?
< Baita zuri ere! % Ni bigarren pisura, eta zu?
e Zu berria zara ezta? e Ni hirugarren pisura
< Bai, hasi berria naiz 4 Gaur berriro euria
e Uf, gaur zenbat jende, ezta? e Bai, aste osoan
< Bai, normala da. Ikasturte hasiera 4% Ondo da. Iritsi gara

da

3.4. Eguraldi ederra ezta? ;8 Q ;=

Jarri ikasleak binaka. Ikusi direnen tankerako elkarrizketa laburrak prestatu eta ahoz, besteen aurrean egiteko
eskatuko diegu. Lehendabizi hainbat egoeratatik bat aukeratzeko eskatu (igogailuan, euskaltegian, ile-apaindegian.. ),
horren arabera, era bateko edo besteko elkarrizketa sortu beharko dute. Azkenik, elkarrizketak entzun dutenek zein
gairi buruz ari diren esango dute.

Transkripzioa

JOSU.— Gabon!

AUZOKOA.— Gabon, bai. Zer pisutara zoaz?

JOSU.— Seigarren pisura, mila esker.

AUZOKOA.— Ondo da, ni zazpigarrenera.

JOSU.— la-ia busti gara. Euria hasiko du oraintxe.
AUZOKOA.— Bai, beste bost minutu eta...uf!

JOSU.— Aste osoan euria. Eta bihar ere bai.

AUZOKOA.— Bai, hori entzun dut irratian, igandera arte euria.

ETENA

JOSU.— Aizu, berria zara etxe honetan, ezta?

AUZOKOA.— Bai, etorri berria naiz eta datorren astean emaztea eta semea etorriko dira bizitzera.
JOSU.— Ba leku ona da hau: lasaia, argitsua... Gainera, lorategi eder bat daukagu behean.
AUZOKOA.— Bai, niri asko gustatzen zait auzo hau.

JOSU.— Bueno, etxea zahartuta dago eta igogailua ere bai, begira.

AUZOKOA.— Baina ondo dabil, kaxa pila bat igo dut etxe-aldaketa egiteko.

JOSU.— Bai, baina pixka bat berritzea ez dago sobran.

AUZOKOA.— Bueno, iritsi gara, hau da zure pisua, ezta?

JOSU.— E? A! Bai, bai, seigarrena. Mila esker.




Igogailua A1E0S

r

: | .
%l Irakaslearen gida

IIYH

P

AUZOKOA.— Bueno, agur.




